
Requirimentos

 > Actividade non suxerida para persoas con mobilidade moi reducida.

 > O castelo ten unha planta que é accesible en cadeira de rodas.

 > O Santuario conta con rampla de acceso ao interior do edificio.

Inclúe

 > Guía oficial certificada pola Xunta de Galicia.

 > Material escrito informativo.

 > Foto de recordo.

Descrición da experiencia

Embárcache nunha viaxe histórica a través dos "diamantes" culturais do 

Concello do Bolo, en pleno corazón de Valdeorras. Guiados por unha experta 

en Bens de Interese Cultural (BIC), esta experiencia exclusiva levarache a 

explorar tres xoias patrimoniais que reflicten a identidade e a riqueza histórica 
da rexión de maneira gratuíta. 

A aventura comeza no Museo de Yosso, un espazo que preserva a obra e o 

legado de José Porto García, un singular artista local, quen puido capturar con 

mestría a esencia da comarca, mostrando a súa paisaxe, tradicións e espírito. 

Aquí coñecerás detalles íntimos da súa vida e a súa obra, que deixaron unha 

profunda pegada na cultura local. 

A continuación, dirixirémonos ao Castillo do Bolo, unha impoñente testemuña 

da historia medieval de Galicia. Reconstruído no século XIV e no XV como unha 
fortaleza defensiva, o castelo foi clave para protexer esta zona de Valdeorras 

e controlar os roteiros comerciais. Aínda que hoxe en día consérvanse restos 

da súa estrutura orixinal, como a torre da homenaxe e parte das súas mural-

las, o seu encanto reside na atmosfera que evoca a vida da época. As vistas 

desde o castelo son inigualables, ofrecendo unha panorámica de montañas 

e vales que che transportarán a outra era.

O percorrido culmina no Santuario de As Ermidas, un lugar sacro que combina 

espiritualidade, arte e natureza en perfecta harmonía. Situado nun pintoresco 

val, este santuario é coñecido como a "perla barroca" de Galicia. Construído 

no século XVII, é famoso pola súa impresionante fachada e o seu enclave 
único que convida á contemplación.

Como broche final, e para facer esta experiencia aínda máis memorable, 
obsequiarémosche unha foto ao final de cada visita.

Prácticas ecosostibles:

 > Promoción da conservación do patrimonio e da contorna natural.

 > Fomento do uso de puntos de reciclaxe durante o roteiro.

 > Incorporación da promoción de produtos locais e sostibles.

  Localización

O Bolo

  Dispoñibilidade

Todos os venres, sábados 

e domingos do ano, 

segundo dispoñibilidade 

e previa reserva

  Duración

4 horas

  Equipamento

Suxírese levar roupa  

e calzado cómodo

  Importante

Non inclúe traslados  

nin comidas

